
Epethiei 5:22-24 Wek diaar, yak tou e roorkun cok, roorkun gup, acit
man tau wek e Benydit cok. 23 Ludi ee yen moc yen aye nom de tik,
cit man ee Kritho nom de kanitho aya, ku yen aye kony de guop. 24
Ku acit man tou kanitho e Kritho cok, yen acit tau dueere diaar tou e
roorken cok roorken gup ne kerieec eben.

Epethiei 5:31,33 Yen abi moc wun pal ku pel man, ago ro mat ke tiinde,
agoki aa riin tok keek kaarou. 33 Ku week, raan eben e ye tiin de
yenguop nhiaar cit man nhieer en rot; ku tik e ye monyde rieu.

1 Korinthoi 7:3-5 Ku moc e ye tiinde luooi apieth; ku ye tik monyde
luooi apieth aya. 4 Tik acin nom riel e yeguop, ee moc en a de nom
riel: ayi moc aya, acin nom riel e yeguop, ee tik en a de nomriel. 5 E
nek cii rot e pen nek, e rom ba wek thook rom tei bak rot pol e
akoolke, ke we bi cok e lan lan wek Nhialic, ku jaki rot be mat etok,
ke we cii Catan bi them, ne kuny kuoc wek rot muk.

1 Korinthoi 7:34 Ayi tik ku dhuec acik keyiic tek. Nyan kene thiaak ee
dieer e ka ke Benydit, ludi bi en yic yeer ayi yepiou ayi weike: ku nyan
ci thiaak ee dieer e ka ke piny nom, luai bi en monyde to mit piou.

Kolothai 3:18 18 Wek diaar, yak tou e roorkun cok, cit man ron en e
Benyditic.

1 Timotheo 2:11-15 E tik weete ke [0 lik, ke ye ro taau e koc weet en
cok. 12 Yen cii tik e pal weet weet en koc, ku ca pel cieen cen en
moc, e ye tou elik. 13 Adam en aa kone cak, ku jo Kawa cak cieen;
14 ku Adam akene math, ee tik en e methe, a le en e keracic: 15 ku
tik abi kony te dhieeth en meth, te tou kek ne gamic ku nhieer ku
yeerepiou ku piathenom.

Genesis 3:16 - 1 Petero 3:1-6 Yen acit reer ba wek aa reer e jam de
roorkun yiic roorkun gup, wek diaar; ku na cak de roor cii jam gam,
ka dueereke to gam ne tau pieth de dieerken, na cakaa yen e cin
jam; 2 te ye kek taudun yeric egok woi tauduon deyic rieeu. 3 Ku
kieer aa wek ro Kkiir, duoki e to ye kieer e nai de nhim, ku cieen de
adhaap, ku cieen de lupo lak, kieer e biak biic tei; 4 yak kieerdun to
ye raan ci thiaan e wepioth, raan lirpiou ku cin thok wel, yen aye



kieer cii bi dhiap, kieer de naamden dit e Nhialic nom. 5 Yen aye
kieer e ye dieer yerpioth ro kiir yon theer aya, dieer ee Nhialic noath,
ku yek reer e jam de roorken yiic roorken gup: 6 acit man ee Thara
kede Abrayam pin, go aa coal, yan, Beny: ku wek ci guo aa nyurke,
te ya wek kepieth looi, ku caki e riooc e kedan abak pioth a tec.

Tito 2:1-5 Ku yin, ye kan lueel ka ron ne weet picth: 2 an, e roordit e ke
ye rot tiit apieth, ku yek koc pieth niim, koc e niim tieer, koc e tou
apieth e gam, ku nhieer, ku ruotepiou. 3 Yen abi yin dieer dit yook
aya, yan, bik aa tou e tau de koc yerpioth, ke ke cii bi aa mantuum,
ku ciki bi aa liim ke mon dit, abik aa koc e weet e kepieth; 4 ku bik
dieer kor aa weet ke ke bi roorken nhiaar, ku nhiaarki mithken, 5 ke
ke bi aa dieer e niim tieer, dieer yerpioth etop, dieer e tou e
dhienken, dieer pieth, ee jam de roorken gup pin, ke jam e Nhialic
ke cii bi aa laat.

1 Korinthoi 11:5-7,10 Ku tik eben, te len en ayi te guiir en wel, ke cii
nom kuom, ka ye yenom to yaar: yen akit keke ke ci muut nom. 6 Ku
tik, te cii en nom kuom, to tem nom aya: ku te ee yen ayaar tede tik
te teme yenom ayi te muute yenom, ke to kuom nom. 7 Acii pieth
eyic tede moc te kum en enom, ludi cit en Nhialic ne taude ku ye
dhueende: ku tik yen aye dhueen de moc. 10 Yen a dueere tik dhil
de kedan e yenom, ke bi riel cath ke monyde nyuooth, ne biak de
tuucnhial.

Kaan 12:4; 14:1; 19:13; 21:9,19; 25:24; & 27:15,16 - contentious &
angry diaar.

Kaan 31:10-31 - The Virtuous Diaar.

